
 نے HOCHUL گورنر بعد، کے وفات متعلقہ  سے بیکٹیریا ولنیفیکس وبریو کے  قسم نایاب میں  کاؤنٹی سافک
  ترین تازہ میں بارے کے کوششوں شدہ جاری کی  تیاری اور  تدابیر احتیاطی کی  عامہ صحت کو شہریوں کے نیویارک

  ہیں دی اطلاعات

  
ریاست نیو یارک کے محکمۂ صحت نے ایسے کیسز کے علاج اور نشاندہی کرنے کے بہترین طریقوں کے بارے میں 

  فراہم کنندگان کے لیے رہنمائی جاری کر دی ہے
  

سافک کاؤنٹی کے حال ہی میں انتقال پانے والے شخص میں وبریو ولنیفیکس بیکٹریا کی تشخیص ہوئی ہے، جس  
  خرابی اور السرز ہو سکتے ہیںکے نتیجے میں جلد کی  

  
  

نے آج اعلان کیا ہے کہ سافک کاؤنٹی کے حال ہی میں انتقال پانے والے شخص میں ایک   Kathy Hochulگورنر 
نایاب لیکن ممکنہ طور پر مہلک بیکٹریل انفیکشن، وبریوسس کی تشخیص ہوئی ہے، جس کے نتیجے میں جلد کی  

دہی کی گئی ہے۔ گورنر  خرابی اور السرز پیدا ہو سکتے ہیں۔ کنیکٹیکٹ میں بھی وبریوسس کے جان لیوا کیسز کی نشان
نے نیویارک کے شہریوں پر زور دیا ہے کہ وہ اس کا شکار ہونے سے بچنے اور مناسب احتیاطی تدابیر اختیار کرنے 

کے بارے میں معلومات حاصل کریں، اسی طرح ریاست نیویارک کے محکمۂ صحت نے فراہم کنندگان کو یاد دہانی  
معلوم وجوہات والی عفونت کی تشخیص کرتے وقت وبریوسس کو مدِنظر کروائی ہے کہ وہ زخم کے انفیکشنز یا نا

  رکھیں۔
  

"نایاب ہونے کے باوجود، وبریو بیکٹیریا، بدقسمتی سے اس خطے تک پہنچ چکا ہے اور یہ غیر معمولی طور پر  
ت ضروری بات  "جیسا کہ ہم مزید تفتیش کر رہے ہیں، تو یہ بہنے کہا۔  Hochulگورنر خطرناک ثابت ہو سکتا ہے،" 

ہے کہ نیویارک کے تمام باشندے چوکس رہیں اور خود کو اور اپنے پیاروں کو محفوظ رکھنے کے لیے ذمہ دارانہ  
احتیاطی تدابیر اختیار کریں، جس میں کھلے زخموں کو سمندری پانی سے محفوظ رکھنا شامل ہے اور جن لوگوں کا 

 شیل فش سے پرہیز کریں جو اس بیکٹریا کی حامل ہو سکتی ہے۔"  مدافعتی نظام کمزور ہو، وہ کچی یا کم پکی ہوئی 
  

بیکٹیریا کی متعدد اقسام کی وجہ سے، وبروسس ہو سکتا ہے، جس میں وبریو ولنیفیکس بیکٹریا بھی شامل ہے، جو  
تا  قدرتی طور پر کھارے پانی کے ساحلی ماحول میں موجود پایا جاتا ہے اور مئی سے اکتوبر تک جب موسم گرم ہو

ہے تو یہ کثیر تعداد میں موجود پایا جاتا ہے۔ وبریوسس کے ساتھ ہونے والے انفیکشن کے نتیجے میں اسہال، پیٹ میں  
درد، قے، بخار اور سردی لگنے سمیت کئی طرح کی علامات ظاہر ہو سکتی ہیں۔ اس کا سامنا ہونے کے نتیجے میں  

  ر زخم کے جان لیوا انفیکشنز کا سبب بھی بن سکتا ہے۔کان میں انفیکشنز بھی ہو سکتے ہیں اور یہ عفونت او
  

سافک کاؤنٹی میں ہونے والی وفات کی تاحال تحقیقات کی جا رہی ہیں تاکہ یہ بات معلوم کی جا سکے کہ کیا یہ بیکٹیریا  
نیویارک کے پانیوں کے ذریعے یا کسی اور جگہ سے پہنچا تھا۔ اس دوران، ریاست نیویارک کے محکمۂ صحت نے  

کروائی ہے کہ وہ زخموں کے شدید انفیکشنز یا عفونت یا اس اس ہفتے نگہداشتِ صحت کے فراہم کنندگان کو یاد دہانی 
  کے بغیر والے زخم کے انفیکشنز والے افراد کو دیکھتے وقت وبریو ولنیفیکس کو مدِنظر رکھیں۔

  



"ہم فراہم کنندگان کو یاد دہانی کروا   نے کہا، James McDonaldریاست نیویارک کے صحت کے کمشنر ڈاکٹر 
رہے ہیں کہ وہ وبریوسس کے کیسز کی جانچ پڑتال کرتے رہیں، جو کہ اکثر ذہن میں آنے والی پہلی تشخیص نہیں  

ہوتی ہے۔ ہم نیویارک کے شہریوں کو یہ بھی مشورہ دے رہے ہیں کہ اگر آپ کو زخم لگے ہوئے ہوں، تو آپ کو گرم  
نے سے گریز کرنا چاہیئے۔ اور، اگر آپ کا مدافعتی نظام کمزور ہے، تو آپ کو کچی سمندری  سمندری پانی میں تیر

  خوراک کی دیکھ بھال کرنے یا کھانے سے بھی بچنا چاہیئے کہ اس میں بھی یہ بیکٹیریا موجود ہو سکتا ہے۔"
  

انفیکشن کے منبع کی   "جب کہ ہم اس نایاب قسم والے  نے کہا، Steve Belloneسافک کاؤنٹی کے ایگزیکٹیو  
مسلسل تحقیقات انجام دے رہے ہیں، پھر بھی رہائشیوں کے لیے یہ بات ضروری ہے کہ وہ بروئے کار لائی جانے  

والی احتیاطی تدابیر سے آگاہ ہوں اور چوکس رہیں۔ ہمیشہ کی طرح، اگر رہائشیوں کو صحت کے خدشات لاحق ہوں،  
  پنے نگہداشتِ صحت کے فراہم کنندہ سے رابطہ کریں۔"تو ہم ان کی حوصلہ افزائی کرتے ہیں کہ ا

  
دریں اثنا کہ کسی بھی شخص کو وبریوسس ہو سکتا ہے، تاہم جن لوگوں کو جگر کا مرض، کینسر ہو یا جن کا مدافعتی  

نظام کمزور ہو یا جو لوگ معدے میں تیزابیت کی سطحیں کم کرنے کی دوائیاں لیتے ہوں ان میں اس بات کا زیادہ  
  مکان پایا جاتا ہے کہ انہیں انفیکشن ہو جائے یا جب انفیکشن ہو تو وہ پیچیدگیوں کا شکار ہو سکتے ہیں۔ا
  

وبریوسس سے بچاؤ میں مدد کی خاطر، جن لوگوں کو کوئی زخم لگا ہو، جیسے کٹ جانا یا کھرچا جانا، حال ہی میں  
ماحول میں جلد کو گرم سمندری پانی لگنے سے بچائیں یا زخم   چھید کروایا ہو یا ٹیٹو بنوایا ہو، انہیں چاہیئے کہ ساحلی

کو پانی سے محفوظ رکھنے والی پٹی سے ڈھانپ لیں۔ اس کے علاوہ، کمزور مدافعتی نظام والے افراد کو کچی یا کم  
کچی   پکی ہوئی شیل فش، جیسے کہ اویسٹرز کو کھانے سے گریز کرنا چاہیئے، جن میں یہ بیکٹریا موجود ہو سکتا ہے۔
شیل فش کو اٹھاتے رکھتے ہوئے دستانے پہن لیں اور کام ختم کرنے کے بعد صابن اور پانی سے اپنے ہاتھوں کو 

  اچھی طرح دھو لیں۔
  

وبریوسس کے بارے میں مزید معلومات یہاں  
(https://www.health.ny.gov/diseases/communicable/vibriosis/index.htm  مل سکتی ہیں۔ ) 

